An Ei Gilei e Didina

Watson Goodman Ni he d’a hawad’a
ni ma tok versena a b’rau bei beged’a



AR EI GILEI MA DIDINA

Adjeu Saleina mi zud’un 4 gilem ndak mi-
nuta dogo yam vahl buri ki buri. An ge yan
ki ad’umu, an le. Bugola, an sana hAlona an
wala an nga ni kal yam Seitan, yam hluwin mi,
kal adjeud’a. An nga ni le furid’a kala mi.

An nga ni tcheneng ala ang ndum
mbaktum mba nga abonga hol li, wani ang
hlat d’igi vama tagang lovot ta tita na,
kayam ti ndjunung 4 gilem simiyém ki hur
ma tuna d’igi atchad’a ti gul mbina kur gol
la ki yiyika na. Hina ar ei gilei Alo mei ma
nga mi kak arid’a ma suma a le atchap
kamina. Bura ki buri, ar ang yo verse ma
teteng ma nga kur mbaktum mba gor
ndata, ar ang kak avok Saleina, ang gilem
ndak minuta dogo yam vahl. Ar gile manga
mbut vama arid’a atang bur ma lara pi mi.

Saleina mi zud’un a tchenem mi yi suma
dudubad’a duba (1,000,000) suma a kak yam
ambasa tutu pet yam andagad’ina 4 zlap ki
sed’en 4 gilem simiyém minuta dogo yam vahl
bura ki bura. Ang mba zlap ki suma ablau
ndazina a gilem simiyém bura ki bura ko zu?

—Ni an banangi, Watson Goodman (1920-2002)



ANG ER AD’UNG AKULO KiI
FURID’A A GILE MA DIDINA

Zlad’a hAlonid’a ti b’rau woi yam anda-
ga ndata pet. Suma hat suma Antiyos-sa a
le furid’a ngola, a oi ki Muzuk ma bei
tchod’a ba na mi.

—Sunda hi Suma a Sunuzinid’a 13:49 ki 52

Hina, kuk ndata mba d’i tak djivid’a hi
he gagazi magi d’a guzut kal lor ra b’lak
kei d’a nga a kugut kakud’id’a woyo. Hi-
na, he gagazi magi d’a guzut kal lorid’a a
nga kugut hina 4 wad’eng mata. Hina wa-
ni, fata Jesus Christ mba mi nde woid’a,
Alona mba mi gilegiya, mba mi suburugi-
ya, mba mi hugi mi. —1 Pierre 1:7, 8

Wani le agi nga zlapa ki Christ kur ndak
mamba ni, agi lagi furid’a, kayam fata
mam mba mi nde woi kur subur mambi-
d’a, agi mba lagi furi d’a ngol la kala.

—1 Pierre 4:13

Hina mi, ki tchetchemba, agi nga ki hur
ma wurana. Wani an mba ni hulongi a
gologi kua, agi mba lagi hur ma hapma.
Sama mba mi walagi woi ki furl magi-
d’ina nga d’i. —Jean 16:22

ANG GILE MA DIDINA Ki
HURUNG PET

Ang le yam Ma didina Alo manga ki
hurung pet ki tang pet kad’engéng pet
mi. —Gat ta a Hat 4 Mbad’a 6:5

Ma didina, an mba ni gileng ki hurun
pet, an mba ni dugot ded’a woi yam sun
mang nga ndandala. —Sawal la Giled’a 9:2

Ma didina, an nga ni gileng ki hurun pet,
an nga ni gileng ki sawala avok malaikana.
An nga ni grif ki kur gong mang nga ku-
d’ora, an nga ni gileng simiyéng yam o
mang nga didinda ki gagazi manga, yam
vun mang ma hled’a ki simiyéng ma suma
a nga yuma a kal ahlena pet akulo.

—Sawal la Giled’a 138:1, 2

Sama djivina nga mi nde ni kahle suma
djivi suma mi togozi kuruma woi abua.
—Luc 6:45a

Ar agi dagi zlad’a ata tagi ni ki sawal la
giled’a ki sawala hAlonid’a ki sawala hi
Muzuk mamid’a mi. Agi gagi sawala, ar
agi gilegi Salad’a kurugi mi. —Efes-si 5:19

VUTA HI SAWAL LA GILED’ID’A

Alona nga mi kaka aduk suma a
nga gilem teteuna

Wan pi, angi Alo ma bei tchod’ina, ang
nga kaka yam zlam manga, Israel-la a nga
gileng teteu mi. —Sawal la Giled’a 22:4
Agi mbeyegi ei gileigi Ma didina ki delei
akulo, ei suburi Ahina mei d’a suta ki furi-
d’a! Ei igi avorom a suburumu, ei gileizi ki

furid’a ki sawal la tetenga.
—Sawal la Giled’a 95:1, 2

Ang gile Alona, mam mba mi
b’e vunam kang mi
Alo mamina, ar andjaf suma a subu-
rungii, ar andjaf suma pet a suburungii.
Alo mamina, ang b’e wa vunang kamiya,
andagad’a ti djivimi wa awuna mi.
—Sawal la Giled’a 67:6, 7
Gile d’a kretiyéna nga mi gile Alonid’a
ni d’igi vama ngat buzuna na;
gilem teteu mi
Kayam ndata, ei lei mersi mAlona teteu
d’igi vama ngat buzuna na ki simiyé Jesus,
nala, ni gile d’a ei nga gilem simiyém Kki
vuneid’a. 5 —Hebre-na 13:15



ANG GILE MA DIDINA EI
KUR AKULOD’A

Agi gilegi Ma didina ei kur akulod’a, agi
ahle suma si akulo deina,...agi...malaika
mama pet,...agi ahle mam suma mi lagina
pet, agi gilemu! Afata ki tila,...tchitchiu
d’a b’o yina pet,...agi akulod’a hakulo-
d’id’a,...agi mbiyo ma si yam akulod’ina,
agi gilegiziya! Ar agi pet gilegi simiyé Ma
didina, kayam mi he vuna kagiya, agi nga
mi. Mi tinigi a kak teteu gak didin, mi tin
gat ta a nga tchila kat tuo d’a mi. Ar agi
pet gilegi simiyé Ma didina.

—Sawal la Giled’a 148:1-6 ki 13a

Yam agi suma hagi gagazid’a, ndat nahi-
na d’a guzut kal teglesa iragiya. Wani agi
nandjaf ma Alona mi manama, agi namulei
suma ngat buzuna, agi nandjaf ma a tinim
iram vama, agi ni suma hAlonina mi. Mi
managi kayam agi tagagi sun nda djivid’a
hAlo ma yagi woi kur nduvunda 4 igi kur
b’o mam mba kal papad’ina woyo. Adjeu
agi ni suma hAlonina d’i, wani ki tche-
tchemba, agi ni sum mama.

—1 Pierre 2:7a ki 9, 10a

AGlI SUMA PET, AGI GILEGI
ALONA KI SAWALA
Agi suma pet, ar agi tchagi abogi ririp,
agi lagi furid’a, agi suburugi Alona ki de-
legi akulo. Ar agi gilegi Alona ki sawala,
agi gilegiziya! Agi gilegi amul meina ki sa-
wala, agi gilegiziya! Kayam Alona namul
ma ngol ma te yam andagad’a petna.
—Sawal la Giled’a 47:2 ki 7, 8a
Ar andjaf suma a le furid’a, a gilengi,
kayam angi ma ka sariya d’a d’ingéra yam
sumina, ni ang ba, tak lovota mandjaf su-
ma yam andagad’ina mi.
—Sawal la Giled’a 67:5
Ar ahle suma a nga muzu’a pet a gile Ma
didina! Agi gilegi Ma didina!
—Sawal la Giled’a 150:6
Agi andjaf suma pet, agi gilegi Ma didi-
na! Agi suma pet, agi suburumu! Kayam o
mam mba didin nda mi lat keid’a, ti kal
ngola hei, gagazid’a hi Ma didinid’a, ti nga
ni hina gak didin mi. Agi gilegi Ma didi-
na! —Sawal la Giled’a 117:1, 2
Kayam zla d’a ded’a hi Ma didinid’a ni
d’ingér, sun mam mba led’a pet nata yat
mi. —Sawal la Giled’a 33:4

ANG GILE MA DIDINA KAYAM
MAM MI NDAGA

Suma a le furid’a yam he d’a hawa d’a a
hat kur min mazid’id’a, kayam a hat mi
Ma didina ni ki hur ma tuna bei gigrita.
Amula David pi mi le furid’a ngola mi. Mi
subur Ma didina avok ablaud’a pet ala:
Ma didina Alona habumi ngolo Jakob-ma,
ang ndak a giled’a kur atchogoi d’a kala ki
d’a tchetchemba gak didin. Ma didina,
ngola, sib’ika, subura, wiled’a ki yam mba
ted’a ni manga! Gagazi, akulod’a kanda-
gad’a pet azi ni manga, kayam angi ma te
yamba, angi ma akulo ma yam ahlena pet-
na. Ndjondjoid’a ki subura a tcholi natan-
gli. Angi ma te yam ahlena petna; ad’enga
ki sib’ika azi ni manga. Ni ang ba, he ngola
mi suma; ni ang ba, nga hazi ad’enga mi.
Ki tchetchemba, Alo mamina, ami nga
gilengii, ami nga suburung simiyéng Ma
kal teglesd. —1 Sunda hAmuleinid’a 29:9-13

Ma bei tchod’a, Ma bei tchod’a, Ma bei
tchod’a ni Ma didina Alo ma ad’engém kal
petna! Subur mamba ti oif yam andagad’a
pepet. ¢ —Isai 6:3b



ANG GILE MA DIDINA KAYAM
MAM MI NDAGA

Azi nga hle sawala hi Moise azonga
hAlonid’a ki sawala hi Gor timinid’a ala:
Salad’a Alo ma ad’engém kal petna, sun
manga ni sun nda ngol la kal papad’a.
Amula handjaf sumina, nga hur manga ni
d’ingér gagazi. Salamina, ni nge ba, mba
mi lang mandarang nguo ge? Ni nge ba,
mba mi suburung nguo ge? Kayam ang tu
ni Ma bei tchod’a ba na.

—Vama Ndum Mbeina 15:3, 4

Paul mi dala: An hang vuna avok Alo ma
he arid’a mahlena petna, avok Jesus Christ
ma le glangas ma djivina avok Pos Pilat-
na, ang ngom vun ma he mama bei ndala,
bei ngula ba, gak bur ma Saleina Jesus
Christ mba ndei woina. Alo ma kal tegles
ma tu gid’eng ma mi ndak &4 hud’a, ma
nAmula hamuleinina, ma Salad’a hi suli-
yod’ina, mam mba mi ndum mbei ata yima
mi ngama. Mam tu ni ma bei matna, ni ma
nga kaka kur b’o d’a sana mi ndak & hut
go gevem mbuo d’a. Ni ma sa wum nga
d’uo na, ni ma sa mi ndak 4 wum mbuo na
mi. —1 Timote 6:13-16a

ANG GILE MA DIDINA KAYAM
MAM MI NDAGA

Ata yi mama na wat, suma nglo suma
dok mba yam fid’ina a grif ki avok mam
ma nga kaka yam zlam mba amulina, a
kud’or mam ma nga karid’a gak didina. A
tchuk avaval mazid’a ki avok zlam mba
amula, a dala: A, Salamina Alo mamina,
ang ndak a subura, a4 hud’a, 4 vad’enga
mi. —Vama Ndum Mbeina 4:10, 11a

Jean mi dala: Bugol ahle ndazina, an wa-
blau suma mimiya’a a nga toka, ni suma
sana mi ndak 4 ndumuzi d’uo na. Azi na-
d’u andjaf ma yam andagad’ina pet, nad’u
andjafa hi sumina pet ki suma pet ki vun
ma ded’a pet. Azi nga tchola avok zlam
mba amula, avok Gor timina mi, a tchuk
baru d’a fiyak ka hapa ataziya, ki hum tu-
mura abozi mi. A de ki delezi akulo ala:
Sut meid’a ti tcholi nata Alo mei ma nga
kaka yam zlam mba amulina ki Gor timina
mi. Malaikana pet a nga tchola a ngui
zlam mba amula ki ki suma nglona kahle
suma ari suma fid’ina. A grif ki ki irazi
avok zlam mba amula, a kud’or Alona.

—Vama Ndum Mbeina 7:9-11

ANG GILEM YAM NGOL MAM
MBA DABI MATA NGA D’UO D’A

Ma didina, angi ma ngol ma ndak a su-
burina; ngol manga dabi mata nga d’i. Ar
suma kur atchogoi d’a lara ge petna a su-
burung sun manga, ar a de woi yam sun
nda ad’eng nga ang lata. An mba ni de woi
yam ngol manga, wile mata ki subur mata,
an mba ni djib’er yam sun mang nga nda-
ndala. Azi mba de woi yam ad’eng mang
nga kal teglesa, an mba ni hulong de woi
yam ngol manga mi. Ar azi de woi yam
djivi mang nga ngola, ar azi de woi yam
d’ingér manga mi. Ma didina, angi ma
sumad’a, angi ma we hohowa sumina;
hurung nga mi zal atogo d’i, wani angi ma
o manga nga d’i dap puo na mi.

—Sawal la Giled’a 145:3-8

Agi gilegi Ma didina! Agi gilegi Alona
kur gong mam mba kud’ora, agi gilegizi
akulo hur alona, ata hur alo ma nga mi
tak sib’ik mamba woi kuana. Agi gilegizi
yam sun mam mba nglo d’a mam lata. Agi
gilegizi yam ngol mam mba kal papad’a.

—Sawal la Giled’a 150:1, 2

ANG GILE ALO MA KAK YAM
ZLAM MAM MBA AMULINA
KAD’ENGA

Alona, zlam mang nga amula ni d’a
gak didinda. Ang nga te leu manga ni ki
d’ingéra. —Sawal la Giled’a 45:7

Ma didina mi dala: Akulod’a ni zlam
man nda amula, andagad’a ni vama an tin
asen kama. —Isai 66:1a

Ma didina mi tin nga zlam mam mba a-
mula sid akulo, nga mi tamula yam ahlena
pet mi. Agi malaikana hi Ma didin suma
ad’eng suma kal papa suma nga lagi sunda
yam zla mamba suma nga gagi yagi ki
ad’u zla mam mba ded’ina, agi gilemu! Agi
b’rang nga akulod’a hi Ma didina suma
nga lum sunda suma nga lagi min mambi-
na, agi gilemu! Agi ahle suma Ma didina
mi lagi ata yima nga mi te leud’a kuana
pet, agi gilemu! An tan pi ni min gilem mi!

—Sawal la Giled’a 103:19-22

An we zlam mba amul la ngol la hapa.
Ma nga kaka katna, andagad’a kakulod’a
a nga ring ngei avoromu, a dok wazi d’uo
d’a. —Vama Ndum Mbeina 20:11

ANG GILEM YAM SUBUR MAMBA

Subura hi Ma didinid’a ti nde woi ir Is-
rael-la ni d’igi sin aku d’a nga d’i ngal
akulo yam ahinad’id’a na.

—Buzuk ka Abud’a 24:17

Ar ei suburi Ma didina Alo meina, Alona
hi Israel ma tu ma ndak a lahle suma
atchapmina! Ei gilei simiyém ma subura
gak didin! —Sawal la Giled’a 72:18, 19

Ang kal kur zul ahuniydna, ang tos tang
aduk andaga d’a gugud’upah woi dei abo
mandara hi Ma didinina, abo wiled’a hi
ngol mambid’a mi. Suma yam mba ad’enga
a mba hulongézi yazi ki, suma a subur
tazina a mba grif ki mi. Ni Ma didina tu
ba, a mba suburum kur bur mama.

—Isai 2:10, 11

Subura hi Ma didinid’a mba d’i nde
woyo, suma pet a mba wad’u, kayam Ma
didina mi de zlad’a ki vunam da’.

—Isai 40:5

[Ndak Jerusalem,] nafata ba, mba d’i b’o
kak falei d’i; ni tila ba, mba d’i b’o kak
kuo mi. Ni Ma didina ba, mba mi b’o kak
bura ki buri, Alo ma’a mba mi mbut ni

subur maka. —Isai 60:19

ANG GILEM YAM KUS SA Mi
KUS YAM SEITAN-NDA

D’igi matna mba ni yam sama tuna na,
hina mi, suma matna a mba tchol akulo ni
yam sama tuna mi. D’igi suma pet a bo
zlapa tu ki Adam na, hina mi, suma pet a
mba fe arid’a zlapa tu ki Christ mi. Wani
nge nge pi mba mi tchol ni ki yi mama;
Christ ni ma avogozina pet, bugola, suma
ala ni mama na a mba fe arid’a kur bur
ma mam mba mi hulong kama. Bugola, da-
bid’a mba d’i mba. Christ mba mi b’lak
muzuk ma teteng ma te yamba ki muzuk
ma nga mi he vunina ki muzuk ma ad’eng
ma kur simetnina pet teyo. Ata yi mama,
mam mba mi he leud’a mAbum Alona. Ka-
yam ndata, Christ mba mi te leud’a gak
Alona mba mi kus yam mam suma djangii-
na, mba mi mired’ezi ki kasemu. Ma
djangli ma danan ma mam mba mi b’la-
gam mbeina ni matna.

—1 Korente-na 15:21-26

Diable ma lobozina, a gum kur apo d’a
aku d’a bibiliu d’a ngal ki sufred’id’a.
—Vama Ndum Mbeina 20:10a

ANG GILEM YAM LEU MAM MBA
NGOL LA TED’A

Ar azi wala angi ma a yang ala Ma didi-
na na, ang tu ni ma si akulo ma kal tegles
ma te yam andagad’a petna.

—Sawal la Giled’a 83:19

Ma didina nga mi tchi sana, nga mi mbu-
d’um arid’a, nga mi im azuleyo, nga mi
hulongéom akulo mi. Ma didina nga mi
mbut sana houd’a, nga mi mbut sana ma
beged’a mi; nga mi hulong sana yam ka,
nga mi hle sana yam akulo mi. Suma hou
suma a nga ki aduk gugumina nga mi hla-
zi yazi akulo, suma kid’ak suma a arazi ki
woi yam djimgilina, nga mi tinizi ata yima
hud’a zlapa ki suma kal teglesi. Andaga-
d’a pet ni d’a hi Ma didinid’a; ni mam ba,
mi tinit akulo yam graka. —1 Samuel 2:6-8

Ma didina namul ma ngola, mi tchuk
subura atam d’igi barud’a na, mi djin
ad’enga furum d’igi d’i’d4 na. Ni kayam
ndata ba, duniyad’a nga kaka ngingring,
nga d’i giget tuo ni na. Ma didina, zlam
mang nga amula ti nga tinda nadjeu dedei;
adjeu dei angi ma nga kaka didina.

—Sawal la Giled’a 93:1, 2
13



ALO MA NGOL MEINA SUMA A
NGA HUM NGOL LA KAL
PAPAD’A
Alona mi dala: Agi bagiya! Ar agi wagi ala
an nAlona. An nga ni te yam suma, ni te
yam andagad’a mi. —Sawal la Giled’a 46:11

Ma didina mi nga kaka akulo yam andjaf
suma pet. Subur mamba ti kal akulo yam
hur alona. —Sawal la Giled’a 113:4

Ma didina, ang tchol akulo kad’eng
manga! Ami min hlami sawala 4 suburung
yam ad’eng manga. —Sawal la Giled’a 21:14

Agi hagi ngola mi Ma didina Alo meina,
agi grivigi ki avok yi mam ma tin asema.
Mam mi ma bei tchod’a ba na!

—Sawal la Giled’a 99:5

Ma didina ni ma suma a nga hum ngolina,
kayam yam ma kaka mi si nakulo, mi of
Siyon ki d’ingéra ki gagazid’a mi. —Isai 33:5

Alo mana, ang tak ngol mang nga kal
papad’a woi kur akulod’a, ar subur manga
ti b’o woi yam andagad’a pet mi.

—Sawal la Giled’a 57:12

ANG GILEM YAM AHLE MAM
SUMA NDJONDJOINA

Gagazi, akulod’a kandagad’a pet azi ni
mangi, kayam angi ma te yamba, angi ma
akulo yam ahlena petna. An ni va d’i, sum
mana ni va d’uo mi. Nga ni kad’eng mami-
d’a ba, ami hang he d’a hawa d’a wanda
d’i. Ahlena pet a tcholi natangii. Nahle
suma ang hamizina ba, ami hangzi wana!

—1 Sunda hAmuleinid’a 29:11b ki 14

Ni sun nda sib’ika had’eng mam mba mi
ndat tei yam Christ kid’a mi tcholom aku-
lo aduk suma matna karid’a mi tinim a
kak ata bigam mba ndjufa ata yima si
akulonid’a. Christ nga mi te yam suma te
yamba pet, yam vun ma hed’a yam suma
ad’enga, yam suliyo d’a sud’a pepet ki simi
ma lara ge pet ma a nga yuma, ni kur
atchogoi d’a wanda hol li, wani kur ra
nga d’i mbad’a mi. Alona mi tok ahlena
pet ad’u ad’enga hi Christ-sa, mi tinim a
te yam Toka mi. —Efes-sa 1:19b-22

Alona mi guzugi ni ki gus sa kal teglesa.
Kayam ndata, ar agi suburugi Alona ki
hliu tagiya. —1 Korente-na 6:20

ANG GILEM KAYAM MAM Mi
SALAD’A, MAM MI MA DIDINA Mi

Ni ang Ma didina tu ba, lakulod’a kahle
suma kurutna pet, andagad’a kahle suma
kurutna pet, alum ma nglona kahle suma
kuruma pet mi. Ahle ndazina pet ang hazi
arid’a, ahle suma akulona pet a nga grif ki
avorong mi. —Nehemi 9:6

Salad’a Alo mana, an mba ni gileng ki
hurun pet, an mba ni suburung simiyéng
bura ki bura. —Sawal la Giled’a 86:12

An ni Ma didina. Wana ni simiyénu! An
mba ni he subur manda malo ma ding ngi,
an mba ni ar hu manda mi fileina d’uo mi.

—Isai 42:8

Pierre mi dala: Kayam ndata, ar agi Isra-
el-1a pet agi wagi woi tetet ala ni Jesus ma
agi b’alam akulo ata agunina ba, Alona mi
mbud’um Salad’a ki Mesi mi.

—Sunda hi Suma a Sunuzinid’a 2:36

Ar suma pet a dala: Jesus Christ ni
Salad’a mi, yam subura hAbum Alonid’a.

—Filip-ma 2:11

Ar agi wagi ala Ma didina nAlona. Mi lei
ni mamu, ei ni sum mama.

—Sawal la Giled’a 100:3a

ANG GILE ALONA; HINA ANG
NGA SUBURUMU

Sama nga mi he vama ngat buzu ma le
mersid’ina, mi suburun ki anu; sama nga
mi ngom tam kur tit mambina, an mba ni
tagam sut manda mi. —Sawal la Giled’a 50:23

An mba ni gileng simiyéng ki sawala,
an mba ni suburungii, an mba ni hang
ngola mi. —Sawal la Giled’a 69:31

Angi Alo mana, an mba ni gilengi; Alo
mana, an mba ni hang ngola!

—Sawal la Giled’a 118:28

Agi dagi woi yam subura hi Ma didini-
d’a, agi grivigi ki avok Ma didina kahle
magi suma a tinizi irazi vazina.

—Sawal la Giled’a 29:2

Agi suma d’engzengd hi Ma didinina,
agi suburugiziya,...agi gilemu,...agi hum
ngola. —Sawal la Giled’a 22:24

Le na tchi wala, ar mi tchi wala d’igi
ded’a hAlonid’a na. Le na le sunda, ar mi
le d’igi ad’eng nga Alona mi humzid’a
na. Hina, ar agi suburugi Alona kur ahlena
pet yam Jesus Christ mam ma subura ka-
d’enga ni mamba gak didina. Amin!

17 —1 Pierre 4:11



ANG DE WOI YAM SUBUR
MAMBA, YAM NGOL MAMBA Mi

Agi dagi woi yam subur mamba avok
andjaf suma pet, agi tagagi sun mam
mba ndandala woi avok suma pet mi. Ka-
yam Ma didina ni ma ngol ma ndak a subu-
rina; ni ma a ringim mandaram kal alona
petna. —Sawal la Giled’a 96:3, 4

Agi hlagi sawala a gilegi simiyém ma
subura, agi suburum ki sawal la giled’a.

—Sawal la Giled’a 66:2

Agi suma d’ingéra, agi eregi ad’ugi akulo
ki furid’a yam Ma didina; ni djivid’a yam
suma d’ingéra a gilemu.

—Sawal la Giled’a 33:1

Alo mana, iran ndi d’igil wa, an mba ni
hle sawala, an mba gileng mi. Alo mana,
ang tak ngol mang nga kal papad’a woi
kur akulod’a, ar subur manga ti b’o woi
yam andagad’a pet mi.

—Sawal la Giled’a 108:2 ki 6

Ma didina, Salad’a, simiyéng ni ma kal
tegles yam andagad’a petna. Ang nga tak
ngol mang nga kal teglesa woi kur akulo-
d’a. —Sawal la Giled’a 8:2

ANG GILE ALONA YAM NGA HUR
MAM MA NGOLA

Ki tchetchemba, yam Toka, suma te
yamba ki suma ad’eng suma si akulona
a we ne d’a tetenga hAlonid’a. Alona mi le
hina kayam nga hur mam ma avok deina
mi ndak memet yam Saleina Jesus Christ.

—Efes-sa 3:10, 11

Kayam ndata, mi zlabei tu ki Christ, mi
mbud’i sum mama, mi manei avok dei yam
nga hur mama, mi lahlena pet d’igi mam
nga hurum avok dei 4 led’a na mi.

—Efes-sa 1:11

Ma didin ma ad’engém kal petna mi gum
tam ala: Gagazi, vama an djib’erem kuru-
na mba mi le hina, vama an nga hurun ka-
ma mba mi le hina mi. An mba ni b’lak
suma Asiri-na woi yam ambas manda, an
mba ni mired’ezi ki kasen yam ahuniy6
mana, an mba ni hle djuk mazina woi kel
sum mana, an mba ni hlanek mazid’a ki
woi yam sum mana mi. Wana ni nga hur
ma Ma didina mi ngam yam suma yam
andagad’a petna, wana nabom ma mi zim
akulo yam andjaf suma petna mi.

19 —Isai 14:24-26



ANG GILE ALONA YAM SUN MAM
MBA NGOL LA MAM LATA

Ata yima an gol akulod’ina, nala, sun nda
ang lat kabonga, ata yima an gol tila ki
tchitchiud’a suma ang tinizi sd akulonina,
an nga ni djop tan ala: Sana ni nge ba, ang
djib’er kam ge? —Sawal la Giled’a 8:4, 5a

Akulod’a nga d’i de woi yam subura
hAlonid’a, hur alona nga mi simat sun
nda Alona mi lat kabomba woi mi.

) —Sawal la Giled’a 19:2

... A gileng ki delen akulo, &4 de woi yam
sun mang nga ndandala pet mi.

—Sawal la Giled’a 26:7

Ma didina Alo mana, sun mang nga nglo
d’a kal tegles sa ang lat kamid’a ki nga
hur mang ma ang ngam kamina a zul
ablaud’a hei. Sama d’igi ang na na nga
d’i! An min de woi kazi kua, an min tchi
wala woi kaziya, wani azi kal ablaud’a
hei, an ndak & vazi ad’uzi woi pet ti.

—Sawal la Giled’a 40:6

An nga ni gileng kayam an ni vama ge

ma ndandali; sun manga ni sun nda atcha-

pa, an wat tei tetet mi.
—Sawal la Giled’a 139:14

ANG GILEM YAM MIN MAMBA,
YAM LOVOT MAM MBA TITA MI

..yam min mam mba ngola
Ar agi lagi ni ir suma a lazi tazi djivid’a
go d’i, wani agi lagi minda hAlonid’a ki
hurugl pet d’igi magumeina hi Christ-sa na
mi. —Efes-sd 6:6
Djivid’a agi dagi nala: Le Salad’a mi
mina ni, ei mba kagei karid’a, ei mba lei
na, d’oze lei na. —Jacques 4:15

Jesus mi dala: Le sana mi min 4 le minda
hAlonid’a ni, mba mi wala hat man ndata
ti tcholi nata Alona. —Jean 7:17a

Jesus mi dala: Sama lara pi ma nga mi le
minda hAbun ma si akulonina, mi ni wiye-
na ki wiyenda, nasun mi. = —Matiye 12:50

...yam lovot mam mba ngola
Ndjondjoid’a hAlonid’a ki ned’a ki we
mamba ad’uzi ni zula yiyik. Ni nge mi
ndak & vad’u sariya mamba ki nga hur
mama ge? —Romé-na 11:33

Alona lovot mamba ni d’ingér, Ma didina
zla mamba, suma a wat ala ni zla d’a
irata. —Sawal la Giled’a 18:31

ANG GILEM YAM SIMIYEM MA
AD’ENGA KAL PETNA

Agi suburugi simiyé Ma didina, agi mbe-
yegi ki he magi d’a hawad’a kur gulumuna
hi gong mambina. Agi grivigi ki avok Ma
didina kahle magi suma a tinizi irazi
vazina; agi suma yam andagad’ina pet, agi
zlagagi avoromu. —Sawal la Giled’a 96:8, 9
Agi gilegi Ma didina, agi dagi woi yam
simiyému, agi tagam sun mam mba nglo
d’a mam lata woi aduk andjaf suma. Ar

agi wagi ala simiyémi Ma kal papana.
—Isai 12:4b
Alo mamina, subur manga ti b’rau woi
avun dabid’a handagad’id’a d’igi simiyéng
mi nde ata yina na; ang nga tamula ki
d’ingéra. —Sawal la Giled’a 48:11a
Le agi ngomogi nga vun ma hed’a hi gata
pet ma a b’irim kur mbaktum mba wandina
d’uo, le agi tid’igi nga kam mbuo, le agi lagi
nga mandara simi ma subur ma kal papana
hi Ma didina Alo maginina d’uo mi ni, Ma
didina mba mi tumugi agi kandjavagi ki
mbil ndod’ina ki tugud’ei d’a nglo d’a

teteng nga hagi djib’erid’a.
—Gat ta a Hat 4 Mbad’a 28:58, 59

ANG GILEM YAM SIMIYEM MA
AD’ENGA KAL PETNA

Ami nga suburung bura ki bura, ami
mba gileng simiyéng gak didin.
—Sawal la Giled’a 44:9
Ma didina mi tchugi asem ka kur d’ugu-
la, mi tchol gevem go, mi yum simiyém Ma
didina. —Buzuk ka Abud’a 34:5
Agi tchologi akulo! Ar agi gilegi Ma didi-
na Alo magina kur atchogoid’a katchogoi-
d’a gak didin. A de kua ala: Ar ami gileng
simiyéng ma subur ma kal lei yam subura
ki giled’a petna. —Nehemi 9:5b
Ar agi pet gilegi simiyé Ma didina,
kayam mam he vuna kagiya, agi nga mi.
Ar agi pet gilegi simiyé Ma didina, kayam
simiyém mam tu ni ma kal petna; su-
bur mamba nga d’i te yam andagad’a
kakulod’a mi. —Sawal la Giled’a 148:5 ki 13
Agi gilegi Ma didina kayam mam mi ma
djivina! Suburugizi simiyém ki sawala!
—Sawal la Giled’a 135:3
An mba ni gileng simiyéng ki sawala, an
mba ni suburungii, an mba ni hang ngola
mi. —Sawal la Giled’a 69:31

ANG GILEM YAM SIMIYEM MA
AD’ENGA KAL PETNA

An mba ni gile Ma didina yam d’ingér
mamba, an mba ni hle sawala ki simiyéng
Ma didin ma si akulo ma kal teglesa.

—Sawal la Giled’a 7:18

Gola! Gor weid’a mba d’i ve wira, mba
d’i vut gora, a mba yum ala Emanuel.
Nala, Alona mi nga ki sed’eya.

—Matiye 1:23

Ma didina, Salad’a simiyéng ni ma kal
tegles yam andagad’a petna.

—Sawal la Giled’a 8:10

Alona mi hle Jesus Christ si akulo ata yi-
ma kal teglesd, mi tinim simi ma kal yam
simina petna. Yam simina hi Jesus-na, gu-
guf ma lara ge pet ma hi suma si akulona
ki ma hi suma ki yam andagad’ina ki ma
hi suma ki ad’u andagad’ina, mi grif ki
avoromu. —Filip-ma 2:9, 10

Ar ei suburi Ma didina ki tchetchemba,
gak didin mi. Ar suma pet a gile simiyé
Ma didina, tini ad’ud’a abo ma yorogona
dei gak abo ma fladegena.

—Sawal la Giled’a 113:2, 3

CHRIST SIMIYEM MA SUBUR
MA TETENGA A NA?

Alfa ki Omega, Salad’a Alo ma ad’engém
kal petna—Vama Ndum Mbeina 1:8

Alona—Jean 1:1

Alona Goroma—Jean 1:34; 3:16-18

Amula hamuleina, Salad’a hi suliyod’a mi
—Vama Ndum Mbeina 19:16

Amul ma ngol ma subura
—Sawal la Giled’a 24:7 ki 10

An nga—Jean 8:58

Christ mama nad’enga ki ned’a
hAlonid’a—1 Korente-na 1:24

Christ, Salad’a—-Luc 2:11

D’ingér ra didinda—Daniel 9:24

Emanuel (Alona mi nga ki sed’eya)
—Matiye 1:23

Ma de d’ala, Alo ma ad’engém kal petna,

Abu d’a didinda, Amula hi halasina
—Isai 9:5

Ma ka sariyad’a yam suma arina ki suma
matnina—Sunda hi Suma a Sunuzinid’a 10:42

Salad’a Alo ma ad’engém kal petna
—Vama Ndum Mbeina 15:3

CHRIST SIMIYEM MA SUBUR
MA TETENGA A NA?
Ahina d’a suma djak gonga a gat teid’a
—Matiye 21:42
Amul ma kal teglesa hamulei suma yam
andagad’ina—Vama Ndum Mbeina 1:5
Amul ma yam andagad’a petna—Zakari 14:9
Gor Sana—Matiye 8:20; Jean 3:13, 14; 9:35
Ma he tam vama wuraka yam suma pet
—1 Timote 2:6
Ma ka sariya d’a d’ingérina—2 Timote 4:8
Ma pol ma ngomogina—1 Pierre 2:25
Ma Sala suma pet
—Sunda hi Suma a Sunuzinid’a 10:36

Simiyém ma mi yam suta

He d’a hawad’a hAlonid’a—Jean 4:10
Jesus Christ ma sud’ina—Tit 3:6
Ma ngol ma a yum ala Mesi-na na

—Daniel 9:25
Ma sud’ina Jesus Christ—2 Timote 1:10
Ma tchol suma matna ma hazi arid’ina

—Jean 11:25
Ma wurak yam suma-—Isai 59:20
Mesi—Jean 1:41
Sala sut ta didinda—Hebre-na 5:9

CHRIST SIMIYEM MA SUBUR
MA TETENGA A NA?
Simiyém ma avok suma a hum
gagazid’a ni na

Amula hi halasina—Isai 9:5

B’0 d’a gagazid’a—Jean 1:9

B’od’a hi suma kur duniyad’ina—Jean 8:12

Granga—1 Jean 2:1

Jesus Christ Alo mei ma sud’ina—2 Pierre 1:1

Ma aduk suma kAlonina—1 Timote 2:5

Ma didina ni d’ingér meid’a—Jeremi 23:6

Ma d’ingéra ad’u ad’u andjafa hi David-na
—Jeremi 33:15

Ma djok vun Alona-Luc 24:19

Mam mi Lovota, mi Gagazid’a, mam mi
Arid’a mi—Jean 14:6

Mam nari d’a didinda—1 Jean 5:20

Ma ngol ma kal tegles ma pol tumiyona
—1 Pierre 5:4

Ma ngol ma ngat buzuna—Hebre-na 3:1

Ma wurak ma kana—Sawal la Giled’a 19:15

Muzuk ma mi he arid’a—1 Korente-na 15:45

Sala tela—Matiye 9:15

Te ma harid’a mi sumina—Jean 6:48

Vun kangina hi tumiyonina—Jean 10:7

ANG GILE MA DIDINA YAM
ZLAD’A HALONID’A

Alona mi fo muzugam kura

Mbaktumba hAlonid’a pet, nAlona ba,
mi fo muzugam kua. Djivid’a nga kua a
hat suma gagazid’a, 4 ngop suma, a d’op
suma yam tchod’a, 4 simad’azi 4 le
d’ingéra mi. —2 Timote 3:16

Ti tak mi sama he gagazid’a ala mi
nga kari d’a didinda
Sama he gagazid’a yam Alona Goromina,
mi nga kari d’a didinda. Sama ge yam ki
avok Alona Goroma d’uo na, mba mi fe
arid’a d’i, wani ayina hAlonina mi nga
kaka kamu. —Jean 3:36

Jean mi dala: An b’ir ahle suma wana mi
agi suma hagi gagazid’a ki simiyé Alona
Goromina, kayam agi wagi ala agi nga kari
d’a didinda. —1 Jean 5:13

Tad’enga hei
Zla manda ni d’igi akud’a na, ti ni d’igi
marto d’a ad’eng nga ti to ahinad’a woid’a
na mi d’uo zu? An Ma didina ni de na!
—Jeremi 23:29

ANG GILE MA DIDINA YAM
ZLAD’A HALONID’A

Ti ni zla d’a irata
Zlad’a hAlonid’a pet ni zla d’a ndak
memeta. —Zla d’a D’ogola 30:5a

Ti ni ndak memet
Gata hi Ma didinid’a ti ndak memet, ti
nga d’i had’enga mi sana 4 kak karid’a,
glangasa hi Ma didinina ni ma gagazina,
nga mi mbut sama bei ned’a sama ned’a
mi. —Sawal la Giled’a 19:8

Ti ni ndak & he gagazid’a kata

Zla ndata ti mbut sana, ti kak adigamiya. Ti
nga oid’a ki sumad’a ki gagazid’a. —Jean 1:14
Jesus mi dum ala: An ni lovota, an ni
gagazid’a, an narid’a mi. Sama i gen Abun
bei an na nga d’i. —Jean 14:6

Ti kak gak didina
Asuna mi so woi b’o mamba ti yak kei
mi, wani zlad’a hAlo meinid’a mba d’i ar
gak didin. —Isai 40:8

Ti naku d’a b’o meid’a
Zla manga ni lalam mba b’o yina avoron-
da, naku d’a b’o hur lovot mandid’a mi.
—Sawal la Giled’a 119:105

ANG GILE MA DIDINA YAM
ZLA MAMBA

Ti hei hur ma tinda
Ahlena pet suma a b’irizi kur mbaktum-
ba hAlonid’a adjeuna na had’eya, kayam
ei tini huri kam ki ve tad’a, zlapa ki
b’leng hur ma mbaktumba hAlonid’a ti
b’lengeizina. —Romé-na 15:4

Suma hAlonina a le kad’u
Vun mang ma hled’a ad’um mbi nde woi
tetet. Ni kayam ndata ba, an azong manga
nga ni le kamu. —Sawal la Giled’a 119:140

Ti ni tena hi sum mamina
Sana mi kak karid’a ni yam tena hol li,
wani ni ki zla d’a lara ge pet ta ndei avun
Ma didinid’a. —Gat ta a Hat 4 Mbad’a 8:3b

Ti ni va mei ma dur ayina
Zlad’a hAlonid’a narid’a, ti nga d’i le
sunda. Te matna kal mbigeu d’a fiyak ka
siyat mbad’a. Nga d’i te gak ti wal tad’a ki
muzu’a, gak ti wal ir aso’a kandjulora mi.
Ti nga d’i ka sariyad’a yam djib’era hi

sana d’a mi ngat kurum krovod’a.
—Hebre-na 4:12

ANG GILEM YAM BUZUNA HI
VUN MA DJININA

Ang ndum Buzuk ka Abud’a 24:6-8
ki Hebre-na 9 mi.

Jesus mi dala: Ma wana ni buzuwanu. Ni
vun ma djin ma awilina hAlonina, ni buzu-
wan ma mba mi djang ngei yam ablau su-
mina, kayambala Alona mba mi vat hurum
mbei yam tcho mazid’a d’a. —Matiye 26:28

Bugol tena, Jesus mi hle kopma hina mi,
mi dazi ala: Kop ma wana ni vun ma djin
ma awilina hAlona ma mi djinim ki bu-
zuwana. Ata yima lara ma agi nga tchagi-
zina, ar agi lagi hina a djib’eregi kanu.

—1 Korente-na 11:25

Sama gol Alona Goroma isd ni ma gol
buzuna hi vun ma djin ma Alona mi mbu-
d’um yed’et ki sed’em vama hawanina,
ni ma las Muzuk ma sumad’a mi na. Agi
djib’eregi nga ala sama hina na, Alona
mba mi kam sariyad’a kam ngola kala
d’uo zu? —Hebre-na 10:29

B’oziyoina a kal kami kad’enga hi buzu-
na hi Gor timinina Ki zla d’a gagazi d’a azi
tchat walata, a he tazi woi gak matna mi.

—Vama Ndum Mbeina 12:11

ANG GILE MA DIDINA
Alo mana mi mit kanu
Christ mi he tam mbei keya. Kayam
ndata, ei wei wa od’a. —1 Jean 3:16a
Mam mi ma ad’engém kal pet ma
tchol akulo aduk suma matnina

Jesus mi dat ala: An ni Ma tchol suma

matna ni Ma hazi arid’a mi na. Sama he

gagazid’a kana, le mi mit pi, mba mi kaka

karid’a. —Jean 11:25, 26

Mi guzi ki buzuna hi Goromid’a

Paul mi dala: Agi gologi tagi djivi kadesa

hi suma pet ma Muzuk ma bei tchod’a ba

na mi tinigi kam a polina. Agi pologi suma

toka hAlona d’a mi guzut ki buzuna hi
Goromid’a.

—Sunda hi Suma a Sunuzinid’a 20:28

Mi han vut man nda awilid’a

A vud’ugi vut ta awilid’a nata abuyoi

suma matna nga kal kazina d’i, wani ni

kandjaf ma bei matna, nala ki zlad’a

hAlona d’a ari d’a didinda. -1 Pierre 1:23

Sariya d’a kad’a nga kan ndi
Ki tchetchemba, suma a nga zlap tu ki

Jesus Christ-si, sariya nga kazi d’i.
- —Romé-na 8:1



ANG GILE MA DIDINA

Mi sud’un abo tchod’a, abo b’laka mi,

mi b’e vunam kan kam kua kam kua
Agi wagi ala Jesus Christ mi nde tam
mbei na hle tchod’a hi sumid’a woyo. Tcho-
d’a nga kurum mbi. —1 Jean 3:5
Andosa haku d’a nga d’i lazi ndakid’a,
nga mi d’us gak didin. Suma a kud’or
ambur mama ki vama a yoromzina ki
sama lara ge ma a b’irim simiyém atama,

andjege ki faleya tuk ta mazid’a nga d’i.
—Vama Ndum Mbeina 14:11
Ei wei ala Alona Goroma mi mba wa da’,
mi hei wa ned’a 4 wei Alo ma gagazina. Ei
nga zlapa tu kAlo ma gagazi mama ni yam
Goroma Jesus Christ. Mam nAlo ma gagazi-
na, mam nari d’a didinda mi. -1 Jean 5:20
Jesus mi dala: Tumiy6 mana a nga humun
delenu. An waziya, azi nga tit ad’un mi. An
hazi ari d’a didinda, azi mba bo d’i, sama

mba mi prud’uzi woi abona nga d’i.
—Jean 10:27, 28
Jesus mi de mAbum ala: Ari d’a didinda
ba wana, nala, a wang ala ang tu nAlo ma
gagazina, a wan ala an Jesus Christ ni ma
ang sununina mi. —Jean 17:3

ANG GILE MA DIDINA
Kayam mi yi ala ei mbut tei
yam tcho meid’a

Kid’a Jesus mi humba, mi dazi ala: Suma

a nga kad’eng tazina, va mi ndolozi nga ki

dokdor ri, wani ni suma tugud’eid’a hol.

An mba na yi suma d’ingéra d’i, wani na

yi suma tchona. —Marik 2:17

Yam sut ta ei feizi ata lovot ta he
gagazid’a yam Jesus-d’a

Ang he gagazid’a mi Salad’a Jesus, ang
mba fe suta.

—Sunda hi Suma a Sunuzinid’a 16:31a

Ang matna, aylf mang ma kusa mi nga ni

lara ge? Ang matna, ad’engéng ti nga ni lara

ge? Ad’enga hi matnid’a ni tchod’a, ad’enga

hi tchod’id’a ni gata mi. Wani mersi mAlo

ma hei ad’enga 4 kusa zlapa ki Saleina Jesus

Christ-sa. —1 Korente-na 15:55-57

Jesus mi dum ala: Gagazi, an nga ni dangu,

le a vut nga sana vut ta awilid’a d’uo ni, mi

ndak a we leud’a hAlonid’a d’i.  —Jean 3:3

Ma didina nad’eng manda; ni mam ba, an

ni gilemu. Ni ma sud’una; NAlo mana, an

mba ni suburumu. Mam mi Alona habuna,

an mba ni hum ngola. —Buzuk ka Abud’a 15:2

ANG GILE MA DIDINA
Kayam darigi meid’a ni kAbui Alona
ki Goroma Jesus Christ
Vama ami wamizina, vama ami humumi-
zina, ami nga lami glangasa kam mi, ka-
yam agi lagi darigid’a ki sed’emiya. Darigi
meid’a ni kAbui Alona ki Goroma Jesus
Christ. —1 Jean 1:3

Jesus mi dala: Ar ang huma! An nga ni
tchola avun gonga, nga ni dap vun gonga.
Le sana mi humun delen mi malan vuna ni,
an mba ni kal avo hatamu, an mba ni te ki
sed’emu, mam mba mi te ki sed’en mi.

—Vama Ndum Mbeina 3:20

Jesus mi dala: Ata yima lara ma suma
mba d’oze hindi a nga toka ki simiyéna, an
nga adigaziya. —Matiye 18:20

Alona ni Ma d’engzeng ma yam vun mam
ma hled’ina, ni ma yagi a kagagi zlapa tu ki
Goroma Jesus Christ Saleinina.

—1 Korente-na 1:9

Jesus mi dala: Kur bur mama agi mba
wagi ala an nga kur Abunu, agi nga zlapa
tu ki anu, an nga kurugi mi.  —Jean 14:20

ANG GILE MA DIDINA

Yam d’ingér mamba ki sut mamba mi

An tin hurun kangi ki iran fafat, an mba
ni gileng teteu. An mba ni de woi yam
d’ingér manga ki sut manga bura ki bura.
Alo mana, d’ingér manga ti kal akulo gak
hur alona, kayam ang lahle suma nglo suma
kal papana. —Sawal la Giled’a 71:14, 15a ki 19a

Yam b’leng nga halasa hi Jesus-d’a
Jesus mi dala: An dagi ahle ndazina, ni
yam zlap pa tu d’a ki sed’enda ba, agi mba
fagi b’leng nga halasa. Agi mba fagi vun ma
djopa kur duniyad’a ka hi, wani agi vagi ta-
giya, an kus wa yam duniyad’a. —Jean 16:33
Yam buzuna hi Jesus-na
B’oziyona, ei ndak a kalei ata yima Alona
mi tinim iram vam ma kal teglesa bei man-
dara ba ni yam buzuna hi Jesus-na. Mi malei
lovot ta awili d’a arid’a & kalei kur baru d’a
ka ira, nala, hliwimu. —Hebre-na 10:19, 20

Yam Jesus ma he tam keina
Jesus Christ ni Ma he tam kei a sud’i woi
kur tcho d’a lara ge pet 4 mbud’i mam suma
yed’et suma tazi lazi zlezled a le sun nda dji-
vid’ina. —Tit 2:14

MA DIDINA NI MA AN SUBURUMA

Jeremi mi dala: Ma didina, le ang tchili-
nu ni, an mba ni tchila. Le ang sud’unu ni,
an mba ni sud’a, kayam angi ma an subu-
ruma. —Jeremi 17:14

Ma didina ni ma an tin hurun kama
Ti nga d’i had’ei a tini huri ki furid’a a
djup bur ma subura hAlo mei ma ngol ma
sud’ina Jesus Christ mba mi nde woina.
—Tit 2:13
Mam mi ma han ari d’a didinda
Jesus mi de mAbum ala: An he ari d’a

didinda mi suma pet suma ang handjina.
—Jean 17:2b

Gugreina a subur Jesus

Kid’a nglo suma ngat buzuna azi ki suma
hat gata a wahle suma ndandal suma mi
lazina, a we gugureina a nga er ad’uzi kur
yi mama ala: Suburi David Goroma d’a,
huruzi mi zala, a dum ala: Ang hum vama
azi duma ko zu? Jesus mi dazi ala: A! Agi
ndumugi nga zla d’a a b’irit kur mbak-
tumba hAlonid’a yagi tu tala: Ang mba ar
gugureina ki suma a nga tchapona a mba
gilengi d’a d’uo zu? —Matiye 21:15, 16

ANG FE NDAKA YAM HE MANG
NGA GAGAZID’A Pl, ANG GILEMU

Ni kayam agi suma Alona nga mi ngomo-
gi kad’eng mamba yam he gagazi magid’a,
gak bur ma mam mba a sud’ugi woi kur bur
ma dabid’ina. Agi lagi furid’a yam zla ndata
hina pi, ki tchetchemba, agi mba yorogi tagi
kur kuk ka teteng nga mba d’i kugugi ndjo-
d’a. —1 Pierre 1:5, 6

Ei nAlona groma. Hina wani, mba mi hei
ahle suma djivi suma mi hle vunam kazi
mi sum mamina zlapa tu ki Christ mi.
Le ei nga fei ndaka zlapa ki Christ-zu ni,
Alona mba mi suburi zlapa ki mam mi.

—Romé-na 8:17

B’oziyona, ar agi djib’eregi yam suma djok
vun Alona suma a de zlad’a ki simiyé Ma
didinina. Ar agi hlagi balum asezi ki ve
tad’a ki d’engzenga kur ndaka. Gola! Ei
nga yorozi kayam azi ve tazi ad’enga. Agi
humugi wa zla ve tad’a hi Job-pa. Agi wagi
vama Ma didina mi le ki sed’em bugola, ka-
yam Ma didina ni ma we hohowa sumina,

ni ma sumad’a mi. —Jacques 5:10, 11

LE MERSI TETEU MALONA
Agi oyogi ni ki Muzu’a hAlonina. Ar agi
lagi mersi teteu mAbui Alona yam ahlena

pet ki simiyé Saleina Jesus Christ mi.
—Efes-sa 5:18b ki 20

Kur ahlena pet suma agi lagizina, le
ni zla d’a ded’a, d’oze le ni sunda, ar agi
lagizi pet ni ki simiyé Salad’a Jesus. Agi
lagi mersi mAbui Alona ki simiyém mi.

—Kolos-sa 3:17

Ar djib’eregi ti b’lak yam va tu d’i, wani
kur ahlena pet ar agi tagagi Alona vama
agi kid’agizina. Ar agi tchenegi Alona ki
hud’a, agi lum mersi mi. —Filip-ma 4:6

Alona mi min na

Agi lagi mersi mAlona yam ahlena pet.

Wana ni minda hAlona d’a yam kak magi-

d’a zlapa tu ki Jesus Christ.
—1 Tasaloni’a 5:18

Ni lovot ta hut go kAlonid’a
Agi tchugugi avun agrek mama ki sawal
la gile d’a suburid’a, agi kalagi kur gu-
lumuna hi gong mambina ki subura! Agi
gilegiziya! Agi suburum simiyém mi.
—Sawal la Giled’a 100:4

ANG GILE MA DIDINA

Yam wuraka hi Jesus-d’a

Alona mi mbud’uzi suma d’ingéra ni hawa-
na yam suma mamba, yam wurak ka Jesus
Christ mi wurak kazid’a. —Romé-na 3:24

Kayam hurum vat tei yam tcho meid’a
Alona mi wurak kei ki buzuwamu, nala,
hurum vat tei yam tcho meid’a. Hina mi
tagei suma mam mba ngol la mi lat kei
heid’a. —Efes-sa 1:7, 8a

Kayam ei fei ari d’a didinda
Ni kayam suma mamba ba, Alona mi mbu-
d’i suma d’ingéra avoromu, kayam ei fei ari
d’a didin nda ei tini huri kata. —Tit 3:7
Kayam mi sud’i woi abo Seitan
Paul mi dala: Salad’a mi dan ala: An ni
Jesus...Ar ang malazi irazi woyo, azi ar
nduvunda, a mba kur b’od’a; a buzuk kei
ad’u ad’enga hi Seitan-nda, a mba gen Alo-
na kayam a he gagazid’a kanu. Hina wani,
Alona mba mi vat hurum mbei yam tcho
mazid’a, azi mba zlap tu ki sum mama.

~Sunda hi Suma a Sunuzinid’a 26:15b ki 18
Agi gagi yagi ki avok Alona, agi tchologi
ad’enga ngingring a noi Diable woyo. Hina

wani, mba mi ring ngei dei ki sed’egiya.
40 —Jacques 4:7



ANG GILE MA DIDINA
Kayam mi mbud’i buniyéma
Jesus mi dala: Le agi nga lagi ahle suma
an hagi vuna kazina ni, agi ni buniyon
suma kokodjona. —Jean 15:14
Kayam ei nAlona groma
Suma pet suma Muzu’a nga mi tagazi
lovotina, azi nAlona groma. —Romé-na 8:14
Kayam ei ni suma sunda hi Christ-sa
Paul mi dala: Ami mbud’umi suma sunda
vrak balum Christ d’igi Alona tamba mi
yagi yam wal mami d’a tchid’a na.
—2 Korente-na 5:20a
Kayam ei namulei suma ngat buzunina
Christ mi mbud’i sum mama, mi mbud’i
suma ngat buzuna 4 le sunda mAbum
Alonina. Subura kad’enga ni mamba gak
didin. Amin! —Vama Ndum Mbeina 1:6
Kayam ei ni ir hliu tad’a hi Christ-sa
Ei ni ir hliu tad’a hi Christ-sa.
—Efes-sa 5:30
Kayam a mba yi yima tela hi Gor timinina
Yima tela hi Gor timinina mi mba wa,
amamba ti min wa tat da’. Suma a yazi kur
tela hi Gor timinid’a a le furid’a.
—Vama Ndum Mbeina 19:7b ki 9b

SUMA A GILE ALONA ADUK
SUMA TOKA

An mba ni suburung aduk tok ka ngola,
an mba ni gileng aduk suma ablau ndazi-
na. —Sawal la Giled’a 35:18

Ar a gile Ma didina yam o mam mba
didinda, yam sun mam mba ndandal la
mi lat yam sumid’a. Ar a de woi yam
ngol mamba aduk toka hi sumid’a.

—Sawal la Giled’a 107:31, 32a

Agi yogi abogi akulo yam yima a kud’u-

rom kuana, agi suburugi Ma didina.
—Sawal la Giled’a 134:2

Ma didina, ma kur akulod’a ma mi nga
tam ki sed’enga nga d’i, alo ma hle tam
d’igi ang na na nga d’uo mi. Angi ma ngol
ma kal tegles ma de d’ald aduk toka
hi malaikanid’a, angi ma kal papana aduk
suma akulo suma a nguyunga.

—Sawal la Giled’a 89:7, 8

Agi gilegi Ma didinda! Agi gilegizi si-
miyému! Agi azungeina hi Ma didina suma
nga tchola kur gong mamba nala kur gu-
lumuna hi gonga hAlonid’ina, agi gilemu!

—Sawal la Giled’a 135:1, 2

ANG HLE SAWAL LA GILED’A
MI MA DIDINA

Mi had’an sawal la awilid’a 4 gilem mam
Alo meina. Suma ablaud’a a mba we hina,
a mba le mandari, a mba tin huruzi yam
Ma didina mi. —Sawal la Giled’a 40:4

An nga ni deng tan yam djivi manga,
an nga ni le furid’a kurun krovo yam sut
manga, an nga ni gileng ki sawala yam dji-
vi d’a ang landjid’a mi.

—Sawal la Giled’a 13:6

Agi gagi sawala ki simiyé Ma didin ma
nga kaka kur Siyon-na, agi dagi sun mam
mba ngol la mi lata woi aduk suma.

—Sawal la Giled’a 9:12

Agi suma yam andagad’ina pet, agi eregi
ad’ugi akulo avok Ma didina ki furid’a!
Agi lagi sunda mi Ma didina ki furid’a, agi
mbeyegi avorom ki sawal la aid’a!

—Sawal la Giled’a 100:1, 2

An mba ni gileng simiyéng ki sawala, an
mba ni suburungii, an mba ni hang ngola
mi. —Sawal la Giled’a 69:31

Ma didina, an mba ni suburung aduk
andjaf suma, an mba ni gileng simiyéng
ki sawala mi. —Sawal la Giled’a 18:50

MA DIDINA NI MA NGOL MA MI
NDAK A GILED’A

Ma didina ni ma ngol ma mi ndak a

giled’a kur azi mam ma ngol ma yam

ahina mam mba a tinit irat vatina.
—Sawal la Giled’a 48:2

Salad’a, andjaf suma ang lazina pet, a
mba grif ki avorongii, a mba suburungi
simiyéng mi. Angi Ma ngol ma kal papana,
ang le sun nda atchapa, ang tu nAlona.

—Sawal la Giled’a 86:9, 10

Ma didina ni ma ngol ma ndak a subu-
rina; ni ma a ringim mandaram kal alona
petna mi. Alona handjaf sumina pet ni
va d’i, wani Ma didina ni ma lakulod’ina.
Subura ki ngola ni mamba, ad’enga Kki
furid’a a nga kur yi mam ma kud’ora.

—1 Sunda hAmuleinid’a 16:25-27

Ang le furid’a kamu
Ar suma a deng tazi atanga pet a le
furid’a; ar azi a le hur ma hapma bura
ki buria, kayam ang nga ngomoziya; ar
suma a le yam simiyénga a le furid’a
kangii. —Sawal la Giled’a 5:12

ALO MANA MI NDAK AN DENG
TAN ATAM GAK DIDIN
Agi dengégi tagi ata Ma didina teteu,
kayam mam mi ahinad’a hatchogoi d’a
lara ge pet. —Isai 26:4

Alo ma ei adjeu dedeina ni yi mang
ma ngeid’a; abom ma sib’ika, mi nga ki
sed’eng ka hi yam andagad’a teteu.

—Gat ta a Hat 4 Mbad’a 33:27a

Alona ni ma ei ngeyei tei atama, mi
nad’eng meid’a, mi nga go 4 ndjuni teteu
ata yima ndaka nga d’i mbana. Kayam
ndata, le andagad’a giged’a, le ahinad’a yir
gak i ki aduk alum ma ngola, le mbiyo
aluma mi sulul akulo gak nga mi giget ahi-
nad’a pi, ei nga lei mandar ri. Tchol ndjo.

—Sawal la Giled’a 46:2-4

Malaikana Gabriel mi de mi Marie ala:
...Ndak mba d’i tinim simiyém ala Jesus.
Mam mba mi kak ma ngola, a mba yum ala
Alo ma sid akulo ma kal teglesa Goroma.
Salad’a Alona mba mi tinim amul ma
ngola d’igi abum ngolo David na. Mam
mba mi te leud’a yam Israel-1a gak didin,
leu mamba mba d’i dap pi. —Luc 1:31b-33

ALONA MI MANANG A SUBUR
CHRIST GAK DIDIN

Toka nga d’i subur Christ gak didin

Mam tu nAlo ma sud’i yam Saleina Jesus
Christ-sa. Subura ki ngola kad’enga ki yam
mba ted’a katchogoi d’a kala pet ki d’a
tchetchemba ni mamba gak didin. —Jude 25

Mi manei a gilei subur mamba

Kid’a agi humugi zla d’a gagazid’a nala
Zla d’a Djivi d’a sud’ugid’a, agi hagi
gagazid’a yam Christ. Kayam ndata, Alona
mi kagi geuna ki Muzuk mam ma bei
tchod’a ba ma mi hle vunam kama. Mam
mi gapa hi sut mei d’a Alona mi hle vunam
kat mi sum mamid’a, gak bur ma mam
mba mi sud’ina. Ar ei mbud’i ni suma a tak
subura hAlonid’a woina. —Efes-sa 1:13, 14

Paul mi dala: Vama an tchen Alona kagi-
na ba wana: Ar o magid’a ti zul avogovok
zlapa ki wed’a ki wad’ud’a pet mi, kayam
agi walagi ir ahle suma djivina. Hina, agi
mba kagagi yed’et bei zlad’a kagi ba kur
bur ma mbad’a hi Jesus Christ-sa. Agi
oyogi ki sun nda d’ingéra kurugi kayam
agi suburugi Alona, agi gilem mi.

46 —Filip-ma 1:9-11



ANG GILEM GAK DIDIN
BElI DABID’A

An mba ni subur Ma didina ata yima
lara ge pet, an mba ni gilem ki vunan
bura Ki bura. —Sawal la Giled’a 34:2

Andjege ki falei azi nga ar bei hle sawala
ala: Ma bei tchod’a, Ma bei tchod’a, Ma
bei tchod’a ni Ma didina Alo ma ad’engém
kal petna, ni Ma nga adjeu deina, ni Ma
nga na, ni Ma nga mi mbana mi. Ata yima
ahle suma ari suma fid’i ndazina a nga
subur Alona, a nga lum ad’umu, a nga le
mersi mi ma nga kaka yam zlam mba
amula ma nga kaka gak didina, ata yi ma-
ma na wat, suma nglo suma dok mba yam
fid’ina a grif ki avok mam ma nga kaka
yam zlam mba amulina, a kud’or mam ma
nga karid’a gak didina.

—Vama Ndum Mbeina 4:8b-10a

Wani eya, ei mba suburi Ma didina,
ki tchetchemba, gak didin. Agi gilegi Ma
didina! —Sawal la Giled’a 115:18

An mba ni gile Ma didina ata yima an nga
ki iran tua na, an mba ni gile Alo mana ki
sawala ata yima an nga ki irana.

—Sawal la Giled’a 146:2

ANG SUBUR CHRIST KAYAM
MAM MI NDAGA

[Jean mi dala: Si akulo] azi nga hle
sawal la awilid’a ala: A tchang adjewe.
Ang gus suma mAlona ki buzuwang
ad’u andjafa pet, ad’u vun ma ded’a pet
ki suma pet, ad’u andjaf suma teteng
pet mi. Ang mbud’uzi sum mama, ang
mbud’uzi suma ngat buzuna a le sunda
mAlo mamina. Azi mba te leud’a yam
andagad’a mi.

An Jean ni gola! An hum dela hi
malaika suma ablau suma bubup dogo
suma a ndak 4 ndumba d’uo na. Azi
ngui zlam mba amula ki kahle suma ari
suma fid’i ndazina ki suma nglona mi. A
hle sawala ki delezi akulo ala: Gor timi
ma a tchum adjeuna, mi ndak a ve
sib’ika ki ndjondjoid’a ki ned’a kad’enga
ki hud’a ki subura ki giled’a mi....
Giled’a ki hud’a ki subura kad’enga a
nga mi mam ma nga kak ki yam zlam mba
amulina ki Gor timina gak didin. Ahle
suma ari suma fid’ina a dala: Amin! Suma
nglona a grif ki, a kud’urom mi.

—Vama Ndum Mbeina 5:9-12, 13b, 14

AD’ENGA HI MUZU’ID’A TI NGA
KUR GILED’A

Kur 2 Sunda hAmuleinid’a 5:13, 14 ei wei
ala suma a tin ad’u gile Ma didina. Kayam
ndata, subura hi Ma didina ti of gong mam-
ba. Kur 2 Sunda hAmuleinid’a 20:1-24 ei
wei ala suma a gile Ma didina avok a dur
magi suma djangiina, a kus kaziya. Kur Sa-
wal la Giled’a 22:4 ei wala “Angi Alo ma bei
tchod’ina, ang nga kaka yam zlam mang nga
amula, Israel-ld a nga gileng teteu mi.”
Alona nga mi kaka yam zlam mam mba
amula aduk giled’a hi sum mama. Kayam
ndata, sama gile Alona ki hur ma tunina,
Muzu’a hAlonina mba mi oyom kam kua.
Hina mi mba wala Alona mi nga kaka ki
sed’emu, nga mi le sun mam mba ad’enga ki
sed’em 4 suburum mi.

Ar ei gilem simiyém bura ki bura. Ang gi-
lem minuta 15 d’oze kala buri. Hina Alona
mba mi b’e vunam kang kad’enga hi Muzuk
mamid’a. Lovot ta gile Alonid’a ni lovot
tad’enga. Ar Saleina mi fe subura atangi.

Text used is from the Azumeina Bible by the
Bible Society in Chad. Used by permission.

